Cerdd newydd yn adrodd costus drafael y porthmyn, a genir ar Heart of Oak.
1.

Cydneswch, holl Gymry, gan dannu yr un dôn,

Gwŷr Dinbych ac Arfon a Meirion a Môn;

Pob perchen anifeilied diniwed yn awr,

Gwybyddwch yn bendant eich llwyddiant uwch llawr;

Meddyliwch heb wad weddïo drwy’r wlad

Am gael o bob porthmon lwys union les(d;

Dyna’r rhai sydd bob nos a phob dydd

Yn hwyr ac yn fore ymhell oddi cartre’,
Ac weithie mae eu bronne nhw yn brudd;

Fe wyddoch nad rhad y trafaelir y wlad,

Ni cheir am ddwy geiniog gan dafarnwraig dorrog
Fawr enwog alluog wellhad.

2.

Pan gychwyn y porthmon, ŵr tirion, o’r tŷ

I Fôn ac i fanne ei siwrne fo sy;

I fynd i’r holl ffeirie y bore er mwyn budd 

Rhaid cael bwyd a diod cyn darfod y dydd,

A’r hwsmon (hawdd dallt) yn gwerthu’n bur hallt

Gan brolio’n ddiordor ar ochor yr allt,

Neu ddweud mai ei dda fo sydd ore yn y fro,
A phawb o’r un chwedel yn brolio’n frest uchel
Nes cododd y catel o’u co’;

Ar (l gwerthu’n ddrud mynd adre’ yn wŷr clyd

A damio rhai mwynion sydd dan y gofalon
A dweud fod yn burion eu byd.

3.

Bydd ynte, ’r gofalwr, tyn gynnwr’, tan gost

Yn talu mawr arian o bentan i bost:

Talu yn tafarne y bore am eu bwyd

A chwrw beth weithie neu eu lliwie fydd llwyd; 

Cyn mynd o’r fro rhaid galw am y go’

A hwn yn bur geimiad ei driniad a’i dro;

Cael gyrwyr di-ball, y naill efo’r llall,

A’r rheini mor gefnog o din ’r eidion corniog
Yn gofyn mawr gyflog mor gall;

A phorfa rhaid cael, a honno yn bur wael,

Mae pawb o’r gwladyddion yn deilio efo’r porthmon
Yn dostion am foddion neu fael.

4.

Bydd cost hyd y gwledydd, naws ufudd, os ân’

I gynnig yn amal eu meddal dda mân;

Rhaid gwerthu pan gaffer i lawer o lu

A drud ar bob diwrnod fydd dyfod i dŷ;

A chwithe yn y wlad yn gwneuthur eu brad

Gan ddweud, “Fe dorason’. Mae’n oerion eu n(d”.

Fe gedwch fawr lol gan liwied eu bol 

A dweud ym mhob annedd, “Mae bwrw yn eu perfedd
A wn(i ddiwedd mor rhyfedd i’r rhol”,

Heb deimlo mo’u byd fod pob peth yn ddrud,

Cost sydd yn union ymhlith Cymry a Saeson
Ar y dynion pan brofon nhw bryd.

5.

Bydd rhywbeth o’u deutu i’w denu bob dydd:

Y turnpike a’r tolle yn fagle yno fydd,

A mil o drafferthion i’r porthmon a’r pac

A wn(i lawer gweddus ŵr lliwus yn llac;

Pan elon’ trwy gae bydd arnyn’ ystae,

Daw’r Sais yn ŵr ffyrnig mor ffrengig i’r ffrae;

Oni thelir i’r mop rhydd arnyn’ ystop,

Bydd hwnnw gan ecred am arian i’w boced;
O! goced neu sured ei siop;

Bydd arnyn’ gryn rent cyn eu gyrru nhw i Gent,

Ni hwyrach pan ddelon’ na fydd i’r un eidion
Gan y Saeson fyr foddion fawr fent.

6.

Ond beth pe d(i’r Saeson wâr lymion i’r wlad?

(i gatel holl Wynedd yn rhyfedd o rad;





Ni phrynen’ fawr loee o gaee yr un gŵr

Na buwch a fai’n dene ar ei ’senne, rwy’n siŵr;

Medd un yn bur neis, “I don’t like your size”,

A’r llall fydd yn dwnio ac yn prolio, “What price?”;

A phobol y wlad yn cadw’r fath nâd 

Gan holi am eu bywyd, “Be’ mae’n ei ddwedyd
Yn swnllyd heb symud mo’i siad?”;

Rhaid galw ar ŵr mawr a bod yno gryn awr

Yn siarad gramadeg Cymraeg a pheth Saesneg
Ar redeg mor wiwdeg ei wawr.

7.

A’r Sais pe d(i i geisio ei goelio yma g(i,

I’r Cymry ar (l darfod (rwy’n gwybod) mae gwae;

Hawdd iddo felly brynu’n ŵr brac

A gwneuthur yn brysur mor bybyr ei bac;

Mynd adre’ yn ei (l ac eiste ar ei st(l

A dweud eich bod chwithe ( phenne pur ff(l

Na werthech mwy rhad i wŷr yn y wlad, 

A gwneud i’r cymdogion bawb ore gallon’
O ffyddlon lwys union les(d,

A chwithe yn lle hyn sy’n dal yn bur dynn

A’r jecmyn drwy Gymru sydd ’nhwythe yn ailhalltu,
Yn anafu ac yn braenu rhai a bryn.


8.

Pob perchen anifel, ar chwedel rhowch chi

Glod i bob porthmon fel ffraethlon ŵr ffri;

Nid oes un gŵr gweddus mor gymwys ag e

Pen dd(l at eich catel ar drafel i’r dre’;

Mae’n mynd lawer gwaith, gwiw fodde go faith,

Dros frynie a mynyddoedd, mae dyfroedd i’w daith;

Heb y gwŷr llon nid all y wlad hon

Mo’r talu i foneddigion eu rhenti pan alwon’,
Bydd dynion yn bruddion eu bron;

Pob Cymro, pob Sais, gweddïed heb drais,

Boed iechyd i’r nifer, bydd hyfryd bob amser
Pan dd(n’ o dir Lloeger eu llais.

Cerdd Newydd yn adrodd Costus drafael y Porthmyn, agenir ar Hart of OaK.

1.

Cyd neswch holl gymru gan danu yr un dôn gwyr dimbech ag Arfon a Meirion a Môn

Pob perchen anfeilied diniwed yn awr gwybyddwch yn bendant eich llwyddiant uwch llawr

Meddyliwch heb wâd weddio drwy r wlad am gael o bob porthmon lwys union leshad

dyna rhai sydd bob nos a phob Dudd yn hwyr ag yn fore

ymhell oddi Cartre ag weithie mae i bronne nhw’n brudd

Fe wyddoch nad rhad y trafaelir y wlad ni cheir am ddwy geiniog

Gan dafarn wraig dorrog fawr ennwog alluog wellhad

2.

Pan gochwyn y Porthmon wr tirion o’r Ty i Fon ag i fanne eu siwrne fo sy

Fynd i’r holl Ffeirie y Bore er mwyn Budd rhaid Cael Bwyd a dïod Cynn darfod y dydd

Ar Hwsmon hawdd dallt yn gwerthu yn bur hallt gan brolio yn ddiordor ar ochor yr allt

Neu ddweud mae i dda fo sydd ore yn y fro a phaw bor un chwedel

yn brolio’n frest uchel nes cododd y Cattel oi Co

Ar ol gwerthu’n ddrud mynd adre’n wŷr Clyd a damio rhai mwynion

Sydd dann y Gofalon a dweud fod yn burion eu Byd

3.

Bydd ynte’r gofalwr tynn gynnwr tan gost yn talu mawr Arian o bentan i Bost

Talu yn tafarne y bore am eu Bwyd a chwrw beth weithie ne i lliwie fydd llwyd 

Cynn mynd or fro rhaid galw am y go a hwn yn bur geimiad ei driniad ai dro

Cael gyrrwyr di ball y Naill efo’r llall a rheini mor gefnog o din’r Eidion Corniog

yn gofyn mawr gyflog mo’r gall

A phorfa raid gael a honno’n bur wael mae pawb or gwladyddion

yn deilio efo’r porthmon yn dostion am foddion neu fael

4.

Bydd Cost hyd y gwledydd naws ufudd os ân i gynnig yn amal eu meddal dda mân

Rhaid Gwerthu pan gaffer i lawer o lu a drud ar bob diwrnod fydd dyfod i dy

A chwithe yn y wlad yn gwneuthyr eu brad gan ddweud fe dorrason mae’n oerion eu nad

Fe gedwch fawr lol gan liwied eu Bol a dweud y mhob annedd

Mae bwrw yn eu perfedd a wnae ddiwedd mo’r rhyfedd i’r rhol

Heb deimlo mo’u Byd fod Po’b peth yn ddryd Cost Sydd yn union

y mhlith Cymru a Saeson ar y dynion pan brofon nhw bryd

5.

Bydd rhywbeth o’u deuty iw denu bob dydd y Turnpice ar tolle yn fagle yno fydd

A Mil o drapherthion i’r Porthmon ar pacc a wnae lawer gweddus Wr lliwys yn llac

Pan elon trwy gaŷ bydd arnyn estay daw’r sais yn wr ffyrnig mor ffreinig ir ffray

oni Thelir ir Mop rhydd arnyn ystop bydd hwnnw gan eccred

Am arian iw Bocced o goecced neu sured ei siop

Bydd arnyn grŷnn Rent Cynn eu gyrru nhw i gent ni hwyrach pan ddelon

A fydd i r un Eidion gan y Saeson fyrr foddion fawr fent

6.

ond beth py doe’r Saeson wâr lymion i’r wlad ae gattel holl wynedd yn rhyfedd o’r rhad

Ni phrynen fawr loye o gaye yr un gwr na Buwch a fae’n dene ar i senne rwi n siwr

Medd un yn bur neis I dont lice you’r seis ar llall fydd yn dwnio ag yn prolio wat price

A Phobol y wlad yn cadw’r fath nâd gan holi am eu Bywyd be mae’n eu ddweudud

yn synnllyd heb symyd mo’u siad

Rhaid galw ar wr mawr a bod yno Grynn awr yn siarad gramadeg 

Cymraeg a pheth Saesneg ar redeg mo’r wiw deg i wawr

7.

Ar Sais py doe i geisio eu goelio yma gae i’r Cymru ar ol darfod rwi’n gwybod mae gwae

Hawdd uddo fellu brynny’n Wr bracc a gwneuthyr yn brysur mo’r bybyr ei bacc

Mynd adre yn eu ol ag eiste ar i stol a dweud eich bod chwithe a phenne pur ffol

Na werthech mwy rhad i wyr yn y wlad a gwneud ir Cymydogion

Bawb ore gallon o ffyddlon lwys union leshad

A chwithe yn lle hynn sy’n dal yn bur dyn ar Jecmyn drwy gymru

sydd nhwythe yn aîl hallty’n anafu ag yn braenu rhai brynn

8.
Pob perchen anifel ar chwedel rhowch i glod i bob porthmon fel ffraethlon wr ffri

Nid oes un gwr gweddus mor gymwys ag e pen ddel at ich cattel ar drafel ir dre

Mae’n mynd lawer gwaith gwiw fodde go faith dros frynniau a mynyddoedd

Mae dyfroedd iw daith 

Help y gwyr llonn nid all y wlad hon mor talu i fonddigion

Eu Rhenti pan alwon bydd dynion yn bruddion eu bron

Pob Cymro pob sais gweddied heb drais Boed Iechyd ir Nifer

Bydd hyfryd bob amser pan ddon o dir lloeger eu llais.

Hugh Jones a’i Cant 1772

Y testun

Casgliad o bapurau amrywiol, llawer ohonynt yn llaw Ellis Owen, Cefnymeysydd, sir Gaernarfon (1789–1868). Ond copїwyd y ddalen sy’n cynnwys y gerdd hon yn y 18g.

5

